mei waaches herz

mei herz woa zwaach fia di

so waach wiara eingwoakte semmu

so waach wiara zuckerwatte

rosarot gleicht hot s, is zergangan nur fia di

a staubschicht hot si drauf glegt
nur manchmoi, wannst di nirgends daham fahst
nimmt dei koide hand mei waaches herz

kennt sein, dass a trane drauf foin mecht
kennt sein, dass no schlogn mecht fia di, mei herz
so waach und grau wia s eam is

owa du host as einkocht, mei herz

koid und finsta steht s in an glasl in da speis
auf ewig — fia de schlechtn zeitn

mei waaches herz

